
Тақриз

муқарризи расмӣ ба диссертатсияи Алсенан Абдулҳаким Фаҳад дар 
мавзуи «Мутаммими ҷумлаи форсӣ ва мушкилоти тарҷумаи он ба забони 
арабӣ» (бар асоси романи Бузург Алавӣ «Чашмҳояш»), ки барои дарёфти 
дараҷаи илмии доктори фалсафа РЬ.В аз рӯйи ихтисоси 61)020900 - 
Шарқшиносӣ (60020901-Забони форсӣ) пешниҳод шудааст.

Мутаммим яке аз масъалаҳои бисёр муҳим буда, дар забони форсӣ 
ҷойгоҳи махсусеро касб кардааст, ки аз нимаи аввали асри XX таваҷҷуҳи 
муҳаққиқони эрониро ба худ ҷалб кардааст. Навъҳои мутаммим дар 
байни қоидаҳои забони форсӣ ҷойгоҳи махсусро дошта, яке аз мавзуъҳои 
муҳимтарини наҳвӣ (синтаксисӣ) ва маъноӣ мебошад, ки донишмандони 
эронӣ бо эҳтимоли зиёд кӯшиш ба харҷ додаанд. Бинобар ҳамин, 
метавон гуфт, ки мутаммим яке аз муҳимтарин унсурҳои наҳвӣ маҳсуб 
ёфта, сохтмони ҷумлаи форсӣ ва маънои онро тавсеа медиҳад. Аз ин 
ҷиҳат, бидуни он мақсади гӯянда ё нависанда равшан намешавад.

Мутаммим дар ҷумла ва ё матнҳои форсӣ аз унсурҳои наҳвии 
муҳим ва пуркор бурд аз ҷониби гӯянда ё нависанда дар тамоми бофтаҳо 
ва мавқеияти каломӣ ба шумор меравад. Бад-ин сабаб дар китобҳои 
дастурии забони форсӣ саъю кӯшиши вижае дар бораи мутаммим, 
навъҳои он, мушкилоти тарҷумаи он ба забони арабӣ сурат гирифта, 
таҳқиқотҳое зиёде ба анҷом расидааст.

Аҳаммияти мавзуи мавриди таҳқиқ иборат аз он аст, ки дар 
марҳилаи ҳозираи рушду густариши ҷомеаи инсонӣ амри тарҷума ба 
ҳайси додани иттилоот аз як забон ба забони дигар рӯз то рӯз дар 
афзоиш мебошад. Мутаммим ва навъу воситаҳои он ба синтаксис марбут 
аст, бинобар ҳамин объекти пажӯҳиш қарор додани романи 

«Чашмҳояш»-и Бузург Алавӣ низ аз аҳаммият холӣ нест.
Муҳиммияти дигари баррасии ин мавзуъ дар он аст, ки ин забонҳо 

аз хонаводаҳои ҷудогона буда, забони арабӣ ба гурӯҳи забонҳои 
флективӣ ва забони форсӣ бошад, ба гурӯҳи забонҳои аналитикӣ дохил 

мешаванд. Аз ин ҷиҳат, ин забонҳо аз нигоҳи сохтор ва вижагиҳои наҳвӣ 

аз ҳамдигар фарқ мекунанд ва мавҷудияти мавод зарурати таҳлили 
дақиқеро барои фаҳмиши қонунҳои тарҷума дар ин забонҳои 
таҳқиқшаванда ба миён меорад.

Ҳадафи интихоби мавзуъ низ аз он иборат мебошад, ки мутаммими 
ҷумлаи форсӣ, навъҳои он, хусуссиятҳои синтаксисӣ ва маъноии 

мутаммим дар вақти тарҷума аз забони форсӣ ба арабӣ ва ё баръакс, 
таъйину шинохти мушкилоти масоили мавриди назар ва пешниҳоди роҳу 
воситаҳои бартараф кардани ин мушкилот мебошад.

Навоварии диссертатсия дар он таҷассум меёбад, ки мутаммим 
(пуркунанда) бори нахуст ҳамчун таҳқиқоти алоҳида дар асоси маводи 
романи «Чашмҳояш»-и БузургАлавӣ аз рӯйи унсурҳои дастурии 
(грамматикии) забонҳои форсӣ ва арабӣ рӯйи кор омада, ба таври 
муқоиса мавриди таҳлил ва баррасӣ қарор гирифтааст. Дар диссертатсия 
омӯзиши интиқодии навъҳои мутаммим дар тарҷумаи матнҳои адабӣ, 
вижагиҳои маъноиву дастурии тарҷума, мушкилоти тарҷумаи 
мутаммими форсӣ ба арабӣ ва амсоли инҳо ба таври дақиқ таҳлил ва 
муайян карда шудааст.

Диссертатсия дорои аҳаммияти назариявй ва амалӣ буда, 
натиҷаҳои онро метавон дар лексияву машғулиятҳои амалии мактабҳои 
олӣ, таълими дастури забони форсӣ, махсусан дарсҳои назария ва 
амалияи тарҷума истифода кард ва барои донишҷӯёни бахшҳои 
тахассусӣ воситаҳои таълимӣ таҳия намуд.

Диссертатсия аз муқаддима, се боб, хулоса, рӯйхати адабиёт ва 
вожаномаи истилоҳот иборат буда, ҳаҷми он 212 саҳифаи компютериро 
фаро гирифтааст.

Қисмати муқаддимавии рисоларо ҳамчун анъана гузориши 

масъала, аҳаммият ва зарурати интихоби мавзуъ, дараҷаи омӯзиши он, 
мақсаду вазифа, аҳаммияти илмиву амалӣ ва назариявии мавзуъ, 
методҳои таҳқиқу омӯзиши он, сарчашмаҳо ва таърихи омӯзишу доираи 
густариши онро фаро гирифтааст.

Боби аввали диссертатсия «Тарҷумаи адабии мутаммими забони 
форсӣ ва мушкилоти он» ном дошта, аз ду фасл ва зерфаслҳо иборат 
мебошад. Дар фасли аввали ин боб, ки «Тарҷумаи адабӣ ва мушкилоти 
он» унвон дорад, муҳаққиқ ба таҳлил ва баррасии масъалаҳои таърихии 
арабӣ ва форсӣ пардохта, дар бораи таъсиру нуфузи онҳо ба ҳамдигар 
дар давраҳои гуногуни таърихӣ изҳори назар кардааст.

Дар зербанди якуми фасли аввал «Мушкилоти мутарҷим» дар он 
бештар ба нақши муҳими тарҷумон дар интиқоли муҳтавои асосии 
матни адабӣ таваҷҷуҳ зоҳир гардидааст.

Дар зербанди дуюм «Мушкилоти хонанда» унвонҷӯ ин маводро 
дар асоси андешаҳои назарияпардозони ҳавзаи тарҷума таҳлил намуда, 

диққати махсусро ба эҷоди маъно байни хонанда ва матни адабӣ 
додааст.

Дар зерфаслҳои сеюми чорум ва панҷуми боби якум дар бораи 
мушкилоти навъҳои матн дар вақти тарҷума аз як забон ба забони дигар 
меъёрҳои дастурии онҳо калима, истилоҳот ва таркиби сохтори ҷумла 

баррасӣ шудааст.
Дар зерфасли дуюми боби аввал «Мутаммим дар забони форсӣ» 

муҳаққиқ ба сарчашмаҳои дастурии забони форсӣ муроҷиат карда, дар 
бораи андешаи донишмандони эронӣ роҷеъ ба вижагиҳои мутаммим 
ибрози назар кардааст. Унвонҷӯ пажуҳишҳои забоншиносони эрониро, 
ки ба таҳқиқи масъалаи мутаммим бахшида шуда, аз ҷумла «Дастури 
забони форсӣ»-и Абдулазим Қариб «Дастури забони форсӣ»-и Парвиз 
Нотили Хонларӣ, «Тавсифи сохтмони дастури забони форсӣ»-и Ботинӣ 
Муҳаммадризо мавриди арзёбӣ ва таҳлил қарор дода, таҳқиқоти худро 
ба анҷом расонида аст, ки аҳаммияти илмии рисоларо меафзояд. 
Ҳамчунин дар диссертатсия дар бораи мушкилоти тарҷумаи мутаммими 
исм ва дидгоҳи муҳаққиқон, аз ҷумла намояндаи мактаби забоншиносии 
шаҳри Басра Сибавайҳ, ки бо сабаби мутолиоти густурдааш дар риштаи 
грамматика ба ӯ номи (лақаби) «имоми наҳвиён» дода буданд ва Фозил 

ал-Сомироӣ маълумот дода шудааст.

Боби дуюми диссертатсия «Мушкилоти тарҷумаи мутаммими исм» 
унвон дошта, баҳси он дар атрофи мутаммим ба риштаи таҳқиқ кашида 
шудааст. Дар фаслҳои якум ва дуюми ин боб вазифаи мутаммим дар 
забони форсӣ ва вазифаи мутаммими исмӣ дар ҷумла таҳқиқ гардидааст, 
ки муҳаққиқ андешаҳои худро бо далелҳо ва шоҳидҳо тақвият мебахшад. 
Дар зерфаслҳои дигар ҷумлаҳои форсӣ бо арабӣ муқоиса шуда, 
мушкилоти тарҷумаи онҳо дар мисоли мутаммими исм, сифат, 
музофунилайҳ ва амсоли инҳо таҳлил ва шарҳу эзоҳ ёфтаанд.

Масъалаҳои гузошташудаи ин боб ҳамчун фарогири хусусиятҳои 
таҳлилу таҳқиқи баъзе масъалаҳои назариявии асарҳои донишмандони 
пешин дар мисоли «Ал-китоб»-и Сибавайҳ буда, муҳаққиқ кӯшиш ба 
харҷ додааст, ки вижагиҳои мутаммимро аз рӯйи маводи дар ихтиёр 
дошта дастабандӣ намуда, ҳолати корбурд ва мушкилоти онҳоро 
баррасӣ кунад.

Боби сеюм «Мушкилоти тарҷумаи мутаммими феъл» ном дошта, аз 
ҳашт зерфасл иборат мебошад. Дар ин боб муҳаққиқ ба масъалаҳои 
робитаи иснодӣ, мутаммимҳои феъл, мутаммими иҷборӣ, мутаммими 
ихтиёрӣ, мушкилоти тарҷумаи мутаммими феъл, мутаммими феъли 
гузаро, мутаммими феъли рабтӣ таваҷҷуҳ зоҳир намуда, фикру 
андешаҳои худро баён намудааст.

Дастовардҳои муаллифи диссертатсия дар омӯзиш ва пажӯҳиши 
минбаъдаи мутаммим, хосатан хусусиятҳои синтаксисӣ ва тарҷумаи он 

аз забони форсӣ ба арабӣ ва аз тарҷумонҳо ва муҳаққиқон ба шумор 
меравад, саҳми арзанда ва судманде барои мутарҷимин ва 
пажуҳишгарон хоҳад гузошт.

Ҷанбаи назариявӣ ва илмии диссертатсия хуб буда, нигорандаи он 

то қадри имкон аз осори донишмандони ватаниву хориҷӣ истифода 
кардааст, ки ин ҳам яке аз муваффақиятҳо ва комёбиҳои муҳаққиқ дар ин 
соҳа мебошад.

Бо вуҷуди муваффақияту дастовардҳо дар диссертатсия баъзе 
нуқтаҳои баҳсталаб, камбудиву норасоиҳо, ғалатҳои услубиву мантиқӣ, 

имлоӣ ва техникӣ роҳ ёфтааст, ки иборатанд аз:
1. Дар қисми аҳаммияти мавзуъ масъалаҳое баррасӣ шудааст, ки ба 

дараҷаи омӯзиш марбутанд. Масалан, дар бораи «Тавсифи 
сохтмони дастурии забони форсӣ»-и Муҳаммад Ризо Ботинӣ, 
«Дастури забони форсӣ»-и Абдулазим Қариб, «Дастури забони 
форси имрӯз»-и Ғуломризо Аржанг ва монанди инҳо маълумот 
ироа гардидааст. - Саҳ. 6.

2. Дар дохили диссертатсия номи сарчашмаҳо пурра бо макону 
соли нашр оварда шудааст, ки ба талабот ҷавобгӯй нест, чунки 

ин талабот ба рӯйхати адабиёт мувофиқ аст. - Саҳ. 8,9.
3. Дар диссертатсия иқтибосҳо оварда мешаванд, вале оғозу охири 

онҳо маълум нест, чунки дар нохунак гирифта нашудааст. Дар 
баъзе ҷойҳо нохунак кушода шуда, охири он номаълум мемонад. 
- Саҳ.14, 16, 18, 22, 23 ва ғ.

4. Дар баъзе ҷойҳо сухани донишмандон номафҳум мондааст. 
Масалан, «Дар ин хусус Боза Эзар, пажуҳишгари адабиёти 
англис мегӯяд» пас аз ин рақам ва саҳифаи сарчашма дода 
мешавад, ҳол он ки пас аз «мегӯяд» бояд ду нукта монда дар 
нохунак сухани Боза Эзар оварда мешуд, баъд аз ин дар қавс 
сарчашма нишон дода мешуд. - Саҳ.22.

5. Ҳар як боб бо 2-3 банд натиҷагирӣ мешуд, вале дар охири бобҳо 
хулосаҳо нест.

6. Дар рӯйхати адабиёт дар баъзе ҷойҳо хранеология риоя 
нашудааст, нашриёт ва ё макони нашр маълум нест. - Саҳ. 193.

7. Ғалатҳои имлоӣ, техникӣ низ дар бештари саҳифаҳои 

диссертатсия ба мушоҳида мерасанд.
Дар маҷмуъ, камбудиву норасоиҳои ҷойдошта моҳияти илмӣ ва 

дастовардҳои муҳаққиқро коста намесозанд, баръакс ғалатҳои ҷой 

дошта ислоҳшаванда буда, боиси беҳтар гардидани ҷанбаҳои илмии 

рисола мебошад.

Мазмуну мундариҷаи диссертатсия бо автореферати он, ки бо ду 
забон: тоҷикӣ ва русӣ таълиф ёфтааст, мувофиқат мекунад. Ҳамчунин 
муҳтавои корро мақолаҳои ба нашр расонидаи муаллиф пурра инъикос 
мекунад.

Диссертатсияи Алсенан Абдулҳаким Фаҳад дар мавзуи 
«Мутаммими ҷумлаи форсӣ ва мушкилоти тарҷумаи он базабони арабй 
(бар асоси романи Бузурги Алавӣ «Чашмҳояш»)», барои дарёфти дараҷаи 
илмии доктори фалсафа (Р11.В)-доктор аз рӯйи ихтисоси 6В020900- 

Шарқшиносӣ (6В020902 - забони форсӣ) пешниҳод гардидааст, ба 

талаботи Комиссияи олии аттестатсионии назди Президенти Ҷумҳурии 

Тоҷикистон ҷавобгӯй буда, муаллифи он сазовори дарёфти дараҷаи 

илмии номзади илмҳои филологӣ мебошад.

Муқарризи расмӣ:
Номзади илми филология, дотсенти 
кафедраи забонҳои форсӣ ва хитойии 
факултети забонҳои шарқи МДТ “Донишгоҳи 
давлатии Хуҷанд ба номи 
академик Бобоҷон Ғафуров” 6^52 Оқилова Ҳилола

Афхозовна
Имзои Оқилова Ҳ.А. -ро тасдиқ мекунам: 
Сардори Раёсати кадрҳои МДТ “Допишгоҳи 
давлатии Хуҷанд ба номи академик^^^/77^ 
Бобоҷон Ғафуров”:

Суроға:735700, Ҷумҳурии Тоҷикистон, 
вилояти Суғд, ш. Хуҷанд, 
гузаргоҳи Мавлонбеков 1.
тел:+(992) 117070700
Е-шаП: ддйкаФ@шаП.ги

»

Наврузов Эҳсон 
Мамурович

